ՀԻՄՆԱՎՈՐՈՒՄ
Հայաստանի Հանրապետության կառավարության 2015 թվականի հուլիսի 2-ի <<Հայաստանի Հանրապետության 2015 թվականի պետական բյուջեից գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի թիվ 1515-Ն որոշման մեջ լրացումներ կատարելու մասին>> թիվ 766-Ն որոշման մեջ փոփոխություններ կատարելու մասին

  1.	Անհրաժեշտությունը
Նախագծի անհրաժեշտությունը պայմանավորված է ՀՀ կառավարության 2015 թվականի հուլիսի 2-ի <<Հայաստանի Հանրապետության 2015 թվականի պետական բյուջեից գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի թիվ 1515-Ն որոշման մեջ լրացումներ կատարելու մասին>> թիվ 766-Ն որոշման մեջ փոփոխություններ կատարեու հանգամանքով:

1. Ընթացիկ իրավիճակը և խնդիրները
Անհրաժեշտություն է առաջացել ՀՀ կառավարության 2015 թվականի հուլիսի 2-ի թիվ 766-Ն որոշման մեջ կատարել փոփոխություններ.
   Ներկայումս առաջացել է որոշակի խնդիր պայմանավորված տեխնիկական հսկողության ծառայությունների ձեռք բերման գործընթացի հետ: Մասնավորապես տվյալ ծառայությունը՝ անկախ շինարարության տեսակից (շինարարություն կամ վերանորոգում), նախատեսված է եղել բյուջետային ծախսերի տնտեսագիտական դասակարգման <<Շենքեր և շինությունների կապիտալ շինարարություն>> հոդվածով, սակայն անհրաժեշտ է, որ կապիտալ վերանորոգվող օբյեկտների տեխնիկական հսկողության ձեռք բերման ծառայությունը նախատեսված լինի բյուջետային ծախսերի տնտեսագիտական դասակարգման <<Շենքերի և շինությունների կապիտալ վերանորոգում>> հոդվածով:
     Անհրաժեշտություն է նաև ՀՀ Արմավիրի  և Կոտայքի մարզերում կատարել ծրագրային որոշ փոփոխություններ, մասնավորապես՝ ՀՀ Արմավիրի մարզի <<Մրգաշատ համայնքի բնակիչ Աշոտ Մառլենի Հովհաննիսյանի պտտահողմից քանդված բնակելի տան  տանիքի վերանորոգման համար պետական աջակցության ցուցաբերում>> ծրագրի նույն գումարի շրջանակներում նախատեսվում է նաև <<Շենիկ համայնքի բնակիչ Ղանադ Վազիրի Սլոյանի այրված բնակելի տան  վերանորոգման համար պետական աջակցության ցուցաբերում>> ծրագրի իրականացումը: ՀՀ Կոտայքի մարզի՝ <<Նոր Հաճն համայնքի բազմաբնակարան բնակելի շենքերի տանիքների վերանորոգում>> ծրագիրը փոխարինվում է <<Նոր Հաճն համայնքի թիվ 3 հիմնական դպրոցի վերանորոգում>> ծրագրով:
        Անհրաժեշտություն է առաջացել ՀՀ Շիրակի և Սյունիքի մարզերի <<Ընթացիկ սուբվենցիաներ համայնքներին>> հոդվածով նախատեսված  <<խմելու ջրի ջրագծի կառուցման>> որոշ ծրագրեր փոխարինել <<գազաֆիկացման>> ծրագրերով:
3 .Տվյալ բնագավառում իրականացվող քաղաքականությունը
	ՀՀ տարածքային համաչափ զարգացմանը համահունչ կլուծվեն ՀՀ մարզերում առավել առաջնային խնդիրները:
  4.  Կարգավորման նպատակը և բնույթը
Կարգավորման նպատակն է ՀՀ մարզերում իրականացնել կապիտալ և այլ բնույթի ծրագրեր, որի արդյունքում լուծում կտրվի բնակչության և համայնքների  սոցիալական նշանակություն ունեցող հիմնախնդիրներին: 
 5. Նախագծի մշակման գործընթացում ներգրավված ինստիտուտները և անձիք
	Նախագծի մշակումը իրականացրել է ՀՀ տարածքային կառավարման և արտակարգ իրավիճակների նախարարությունը։
 6.	Ակնկալվող արդյունքը
	Նախագծի ընդունմամբ կլուծվեն ՀՀ մարզերի առաջնահերթ նշանակություն ունեցող հիմնախնդիրները:







ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
 
ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:






Ժամանակավոր պաշտոնակատար                                      Վ. Տերտերյան

